
Mũgamb   
Wa Kĩrĩnyaga

Mweri Wa Mũgira Njara

Tambia kũneneTambia kũnene     Mworagia nĩrĩ, ĩno nĩyo ngathĩti yaragia ma,taikĩria mũrata wakũ athome nake akĩmenye o kaũndũ.

Rĩrĩa mwaũrandũ
ambĩrĩirie kũmĩa mbimbi 
ũndũ ũcio nĩ wamũma-
kirie na ũkĩmũtanga ngoro 
mũno kũrekia mbimbi ta 
thenge?

Mũthuri mũkũrũ wa 
mĩaka mĩrongo mũgwan-
ja na ĩtatũ (73) wĩtagwo 
Dauglas Wanyanga onete 
gĩcanjama 

 Njohi cia ibango  rĩu nĩ 
ĩmakĩtie andũ aingĩ nĩ 
ũrĩa ĩtete mĩciĩ mĩingi 
na ĩkanina imwana ona 
itarĩ maciaro.

hĩa na kanya ka mbakĩ nyamũ cia gĩthaka mũhuhi wa rũhĩa 

Mwanĩki Muoria arĩ mwandĩ-
ki mũnene ũrĩa wandĩkaga 
“Mũmenyereri” ngathĩti  ĩrĩa 
yaragia ũhoro wa ũrũmwe wa 
Africa  na kwandĩka ũhoro wa 
Jommo Kenyatta, na ateti angĩ.
Rĩrĩa mwandĩki wa Mũgambo wa 
Kĩrĩnyaga mararagia na Ngũgĩ 
wa Thiong’o, nĩ arakumirie 
mwandĩki ũcio ũtakariganĩra. 

  Wangithi Kago

            Rũgano rwa ndabibi P. 2  Mũtabania P.11  

 President Ruto, nĩ agĩrĩire akaane mũgũnda wa Ndabibi ota ũria akanire rĩrĩa Matiangi etirwo Parliament aheana ũtonga wake. P.2

MŨTONGORIA WA KENYA, 
WILLIAM RUTO GŨKOMBORA 
NDEGE YA GORO MŨNO ĨRĨA 
ĨKŨRĨHWO NA MBECA IRIA ARUTI 
A WĨRA MARUTAGWO MAGOTI.

mwandĩki ũyũ
ndakariganĩra

Page 12

Gĩthakuinĩ Kĩa Ngũgĩ Wa Thing'o. P.07.

N J O H I  N Ĩ  N J O H I

Dauglas Wanyanga

Mũgũnda wa mbimbi

Mwanĩki Muoria.
*Mũgambo wa mũingĩ nĩguo mũgambo wa Ngai*

20

Ndege 
irĩa ĩgũkuĩte 
William Ruto 

na ciana ciake 
gũkinya Atlanta 

Georgia
ũhoro P. 10

Ndege ĩyo ĩkũĩte o andũ a nyũmba ya Ruto na renja renja ingĩ rĩrĩa ciana cia 
Kenya irakuĩra India na Kenya nĩ ũndũ wa wagi wa mbeca kuma EDU NHIF ĩrĩa 

yatigithirio nĩ thirikari ya Kenya Kwanza.

JUMA TATU

Reke bũrũri ũgie na kĩhooto  

ARĨMI ANYINYI KWAGITHIO THAYŨ 
KŨU NDABIBI.

         02

Nĩ kũrĩ watho ugĩte atĩ mũndũ angĩikara mũgũnda wa mũndũ ũngĩ mĩaka ikũmi gũthie na mbere, ena 
kĩhooto kuga ũcio nĩguo mũciĩ wake. (na githũngũ waatho ũcio wĩtagwo “adverse possession right”
WHEN THE TITLE HOLDER FAILS TO TAKE ACTION WITHIN THE STATUTES OF LIMITATIONS)

ahahami a mĩgũnda nota arogi

resident William 
Ruto nĩwe o ũmwe 
wahaicaga ngari 
igũrũ akanĩrĩra 
mũthenya barigi-

ci atĩ oya thirikari, ũndũ 
wake wa mbere nĩgũtigĩrĩra 
atĩ arĩmi anyinyi na aruti 
wĩra, nĩo agakorwo akĩrũm-
bũyania na mabatara mao.
Eraga andũ atĩ mama mboga 
na andũ a mpokoteni, nĩo 
magakoragwo me hau thĩinĩ 
wa metha ya gĩthiũrũrĩ 
magĩcirĩra mũtũrĩre wao.
Thutha wa Kũingĩra nyũmba 
ĩyo ĩ kĩrĩma inĩ, ndũngĩmen-
ya nĩ atĩa gwathire na mbere 
tondũ amagarũrũkire ta 
andũ atarĩ oona maica inĩ 
make.

 Andũ  acio arĩmi anyinyi 
rĩu nĩo aratunya mũgũnda 
wa Kũu gwitagwo Ndabi-
bi na ona korwo nĩ wake, 
na ũririkane ũria aheaga 
arimi anyinyi kĩrigĩrĩro, 
ndangĩkorwo agĩcindana 
nao ona mũthenya ũmwe.
Athĩni acio matũrite 
mũgũnda ũcio kana nĩwao 
kana ti wao, nĩ magĩrĩirwo 
gũthiĩ na mbere gũikara 
kũu meetaga mũciĩ.
 Ni kũrĩ watho ugĩte atĩ mũndũ 
angĩikara mũgũnda wa 
mũndũ ũngĩ mĩaka ikũmi 
gũthie na mbere, ena kĩhoo-
to kuga ũcio nĩguo mũciĩ 
wake. (na githũngũ waatho 
ũcio wĩtagwo “adverse pos-
session right”

 Ona tũtagũthikĩrĩria ng’ano 
nyingĩ, ta cia marimũ, arĩmi 
acio maikarĩte kũu ndabibi 
matiagĩrĩirwo nĩ kũingatwo 
mũgũnda ũcio.
Andũ arĩa mokite thutha 
ũyũ makaiga atĩ nĩkũgũra 
magũrire nĩ maheni na 
onangĩkorwo meena title, 
nĩ cia magendo.
ADC ta rũhonge rwa thiri-
kari nĩ yagĩrĩire kũrũmirĩra 
watho ũria ugaga no mũha-
ka manĩrire kĩndũ gioothe 
thirikari ĩrendia.
Tũtirĩ tuona mĩgũnda ya 
ADC yanĩrĩirwo magathĩti 
inĩ, na kwoguo andũ acio 
maraiga atĩ magũrire kuma 
ADC, magereire njĩra ya 
magendo na mũgũnda ti 

wao.
President Ruto, nĩ agĩrĩire 
akaane mũgũnda wa Ndabibi 
ota ũria akanire rĩria 
Matiangi etirwo Parliament 
aheana ũtonga wake.
Reke bũrũri ũgie na kĩhoo-
to na arimi acio anyinyi 
macokerio mũgũnda wao -na 
arĩa manyitirwo marekio 
hatarĩ baĩni.

Ũyũ nĩ ribota Njeri Wa 
Karago.

 
 
 
 

P
"Kaĩ kũu Ndabibi kaĩ kuoneka atĩa

Githĩ ti mwaũrandũ watũninĩra ithaka
Nĩahĩtwo ĩ nĩahĩtwoĩ ĩ ndaga...cinine"

Arĩmi arĩa anyinyi o arĩa mainaga rwĩmbo rũrũ
"Tũgokĩra tene, tũgokĩra tene

Tũgathure Ruto Tũgathure Ruto
Ngai! baba Kaĩ mwagarũrũkirwo"

      03

Kamũingĩ koyaga ndĩrĩ.

Makoretwo marĩ a gũtenderia wogomu wa ũkoroniaMakoretwo marĩ a gũtenderia wogomu wa ũkoronia

RAITHI BASSIROU DIOMAYE DIAKHAR FAYE 
WA SENEGAL KWANDĨKĨRWO MARŨA 
MAHINGŨRE NĨ ANDĨKI NJORUA.

mũkĩra kũngũ 
maita maingĩ nĩ 
ũndũ wa ũhootani 
waku na gũtuĩka 
Raithi wa Jamũhũri 

ya Senegal. O nake Wathiri 
waku mũnene, Prime Minis-
ter, Mr. Ousmane Sonko, ũrĩa 
mũrarũagĩra itĩ icio mwĩ ham-
we, nĩ twamũkũngũĩra. 
 Mũingĩ wa Senegal ndũnamũthuu-
ra na ũingĩ ũcio wothe atĩ 
mũtuĩke Athani tu, ca, nĩ 
mũtuĩke ndungata cia Mũingĩ.
  Twĩ na mwĩhoko atĩ inyuĩ 
inyuerĩ mũtikũmaconora: nĩ 
mũkũhingia wĩrĩgĩrĩro wao. 
Tũtirĩ twatũngana na inyuĩ mai-
tho kwa maitho, no nĩ tũkwen-
da mũmenye atĩ ithuĩ, o ham-
we na Abirika na thĩ ng’ima, nĩ 
tũmũĩ, ta kũndũ twanatũngana. 
Na nĩkĩo twamwandĩkĩra maya, 

tũhana athuuri na ningĩ tũrĩ 
andũ maramũkumia. 
 Nginya hau tũkinyĩte ũmũthĩ, 
tiga hihi atongoria atare ta 
Kwame Nkrumah, atongoria 
aingĩ  makoretwo marĩ a kwen-
dia Abirika. Makoretwo marĩ a 
gũtenderia wogomu wa ũkoro-
nia makaũtua ũkoronia-mom-
boreo, moigage atĩ wogomu 
ũcio ti wogomu tondũ  wogomu 
ũcio rĩu nĩ witũ andũ airũ. 
 Ũtonga wa tĩĩri witũ ũkoretwo 
ũkĩguna Rũraya na mabũrũri 
ma Ithũĩro. Tũtindaga tũrorete 
mabũrũri macio igũrũ. Rĩu 
ithuĩ, tũkoria atĩrĩ: me ha atu-
ri aitũ? Me ha mainjinia aitũ? 
Me ha atuĩria aitũ a gũthiĩ 
gũtuĩria matuĩinĩ na mbere ya 
matu, mĩtambũrũkoinĩ ya Nja-
ta? Abirika nĩ ĩbatiĩ atongoria 
megwakania mwaki ngoroinĩ 
cia andũ aitũ ethĩ, maimanjini 
maũndũ tũngĩhota kwĩĩkĩra na 

gwĩturĩra. 
 No tũtingĩhota ũguo angĩkor-
wo ithuĩ no gũtinda tũrorete 
mabũrũri ma Ithũĩro igũrũ, 
gũtuĩkage atĩ atongoria aitũ nĩ 
a gũtongorio nĩ athũngũ, tũk-
aga kwĩmenya na kwĩĩtĩkia na 
kwĩĩhoka o hamwe na gwĩtĩkia 
na kwĩhoka andũ aitũ. 
 Inyuĩ  mwĩna mweke wa 
gũtongoria Senegal na kũgere-
ria bũrũri ũcio wanyu njĩrainĩ 
njerũ ya gũtũma mũingĩ 
wĩmenye na wĩĩtĩkie, maton-
yanage na thĩ iria ingĩ na njĩra 
ya “ndakũnengera ũkanengera”. 
Mũngĩoya njĩra ĩyo, mũriri-
kane atĩ nĩ mũgũtuma thũ, na 
makĩria thũ cia thũngũ,  iria 
itarenda mũkinye makinya 
macio. Ithũĩro marenda Abiri-
ka  ĩtũũre ĩtongagia Rũraya na 
Ithũĩro. 
 Inyũĩ mũtigetĩkĩre ũrata wa 
kũhinyĩrĩria andũ anyu. Na 

mangĩmũnyiira atĩ tondũ nĩ 
mwarega gũkomereria andũ 
anyu, moigage mũrĩ oru tondũ 
atĩ nĩ mwathĩkĩra andũ anyu, 
mahũrĩre ngoci mũmere nĩ 
hao: mũingĩ wa Senegal nĩ guo 
njanji wa ciĩko cianyu.
 Reke rĩu tũmũgaĩre meciria 
maitũ. Tweciria tũkindĩre 
ikoniĩ thiomi citũ, tondũ, ithuĩ 
tũrĩ andĩki, na nĩ twĩcirĩtie 
ũhoro wa thiomi, na kũrin-
gana na woni witũ, kũmenya 
ũrĩa tũgwĩka na thiomi citũ, 
kwĩruta ũkomboinĩ wa thiomi 
cia ageni, nĩ guo ũgũtũhotith-
ia gũkũria ũtonga witũ, ũteti 
witũ, mĩikarĩre itũ,  na kwoguo 
gũtongia mũingĩ witũ na njĩra 
ciothe. Cont. Page 5

  

Nginya hau tũkinyĩte 
ũmũthĩ, tiga hihi aton-
goria atare ta Kwame 
Nkrumah, atongoria 

aingĩ  makoretwo marĩ 
a kwendia Abirika. 
Makoretwo marĩ a 
gũtenderia wogomu 

wa ũkoronia makaũtua 
ũkoronia-momboreo, 
moigage atĩ wogomu 

ũcio ti wogomu tondũ  
wogomu ũcio rĩu nĩ 

witũ andũ airũ. 

A

RAITHI BASSIROU DIOMAYE DIAKHAR FAYE 

Rũrĩmĩ rwĩ muoyo rũrĩmagĩra muoyo wa mũingĩ

ũgĩ wĩ mbere ya hinya

RŨTHIOMI RŨRĨA RWĨ MUOYO
 

Rũthiomi rwĩ muoyo 
rũthiyaga rũgĩkũraga

Rũthiomi rwĩ muoyo rũmoyaga 
ngoro na kĩongo

Rũthiomi rwĩ muoyo ti 
gũkĩgĩrĩra iria ciekagwo tene
No nĩ rũgĩraga ũmenyo ũrĩa 

warĩ ho rũkongerera
Rũthiomi rwĩ muoyo 

rũthomaga rũgathoma ũmenyo 
thiomiinĩ ingĩ

O ta ũrĩa mwĩrĩ wĩ muoyo 
ũhihagia rĩera

Ũkarĩa irio na ũkanyua maaĩ
Ciakinya nda igatiga 

gũikara irĩ irio kana maaĩ
Ciatukanĩra nda igatuĩka igai rĩa 

muoyo 
Rũthiomi rwĩ muoyo nĩ ruo rwa 

arĩmi na arĩithi
No ti kũrĩithia o ũrĩa 

kwarĩithagio tene
Kana kũrĩma o ũrĩa 
kwarĩmagwo tene

Kana kũrĩma o kĩrĩa 
kĩarĩmagwo tene

Rũthiomi rwĩ muoyo nĩ 
rwa aturi

No ti gũtura o kĩrĩa 

gĩaturagwo tene
Rũthiomi rũmenyaga na 

rũkongerera
Kaĩ o na ithuĩ 

tũtangĩũmbũkia ndege
Ta ũrĩa Gacamba wa mwena wa 

Nyĩrĩ ekire
Agĩaka na akĩũmbũkia 

Kenya One
Tiga acokire kũnyitwo 

gĩthua nĩ arĩa meciragia
Gĩthomo nĩ kũriganĩrwo nĩ 

rũthiomi rwao
Atĩ harĩ acio a kĩmonimoni

Gĩthomo nĩ kwĩmena 
na kĩmonimoni

Rũthiomi rwĩ muoyo to rwa 
kũragũrĩra mũndũ

Atĩ arutage kabuti gukawe 
ariganĩirwo nĩ kũruta 

akĩracia
Mũndũ arwara;
Nĩ kabuti karĩa;
Mũndũ akuĩrwo
Nĩ kabuti karĩa 

Rũthiomi rwĩ muoyo 
rwethaga ũgo wa Thayathi na 

Tekinorojĩ
Rũkonia andũ ũrĩa 

mekwĩruta kuma kwĩ ma ya 
tene

Magĩtuĩragia ma ya kĩĩrĩu
Watukania ũmenyo ũcio wega
Rũthiomi rũgagĩaka rũciũ rwĩ 

na mĩri.
Rũthiomi nĩ guo rũrĩmĩ rwa 

mũndũ na Rũrĩrĩ
Rũrĩmĩ rũmathaga ũmenyo nja 

na nyunjurĩ
Rũrĩmĩ rũmathaga ũmenyo 

itũũra na bũrũri na Thĩ
Na Maaĩinĩ na rĩerainĩ na 

Matuinĩ
Rũrĩmĩ rũmathaga ũmenyo 

kuma nĩmĩ ingĩ 
Rũrĩmĩ rũrĩmagĩra mũndũ 

agakũria mathagu
Akombũka akorũũra kwa mweri 

na kwa njata na kwa riũa
Agacoka agacokia kĩrĩa ona  kuo 

kwĩ rũũrĩrĩ na bũrũri 
Rũrĩmĩ rwĩ muoyo rũrĩmagĩra 

muoyo wa mũingĩ

 

Irebeta rĩrebete nĩ Ngũgĩ wa 
Thiong’o 

"Ta ũrĩa Gacamba wa 
mwena wa Nyĩrĩ ekire
Agĩaka na akĩũmbũkia 

Kenya One"

Waica kehiri nowe 
waica keruti

Rĩa ndabibi ciene ũmĩe mbimbi ta mbũri 

kĩhoto kĩa arĩmi anyinyi kĩonekane 

Karũgano kandĩke nĩ Ngũgĩ wa Thiong’o
Gakaganwo nĩ Ndũngi wa Gĩthuku

Rĩrĩa mwaũrandũ ambĩrĩirie 
kũmĩa na kwendia mbimbi
Ũndũ ũcio nĩ wamũmakirie
Na ũkĩmũtanga ngoro mũno
Kũrekia mbimbi ta thenge?

Mũtumia wake akĩaria na Ngai
Ngaragariangaragaretangaragari
Ngururianandũkangururĩriemĩi-

guainĩ
Ngururĩriangwacĩinĩthiĩngĩcirĩyaga

Akĩyona akururĩtio nĩ kĩroori
Kĩrahũra honi gĩtegũtigĩthĩria
Mbiimbiimbiimbiindabiibii

Akĩgurumũka toro
Nĩ ndaguũrĩrio nĩ Ngai, akĩĩra 

Mwaũrandũ
Harĩ ũndũ arakwĩra na mbimbi icio

Umagara ũrore kana nĩ ũgũtũnga
Kĩndũ kĩhana kana

gĩkuhĩrĩirie mbimbi
 Mwaũrandũ agĩkora twana 

tũgĩthaka tũkĩnaga karũĩmbo
Ndabibi ĩ ndabibi

Ng’aragu ndĩrĩ hinya
Ngara ndindi

Ndindi ndindi baĩ 
baĩ baĩ Ngurume 

Ngurume ngurume Thengera
Mbimbi Ndabibi,

Mwaũrandũ agĩcokera
Hĩndĩ ĩyo nĩ rĩo onire mũgũnda wa 

ndabibi theri
Akĩinaina ngoro na mwĩrĩ:

Ma nĩ ngai wamuonia mũgũnda ũyũ
 Agĩthiĩ kwa Borithi akĩmatwarĩra 

kitu kidogo
Akĩmera Ngai nĩaramũheire  

mũgũnda wa ndabibi

Borithi makĩrutũrũra arĩa matũire 
mũgũndainĩ ũcio

Na makĩũrangĩra:atĩ marathĩkĩra 
watho wa Mwathani

Mwaũrandũ na mũtumia wake 
makĩina

Ndabibi ĩ ndabibi
Ng’aragu ndĩrĩ hinya

Ngara ndindi
Ndindi ndindi baĩ 
baĩ baĩ ngurume 

Ngurume ngurume thengera
Mwaũrandũ araiga 
maũndũ nĩ matatu

Mathengie Thengeria thengera
Kana mathiĩ korokoro

Kana ndĩmathengie
Mũgũnda wa mbimbi nĩ wakwa

MBIMBI CIA 
MWAŨRANDŨ

 Kamũingĩ koyaga ndĩrĩ.

Ngemi ciumaga na mũciĩ. Ambĩrĩria na Senegal   

BASSIROU DIOMAYE DIAKHAR FAYE 
WA SENEGAL KWANDĨKĨRWO MARŨA 
MAHINGŨRE NĨ ANDĨKI NJORUA.

  
1.Hinya wanyu ume hin-
yainĩ wa mũingĩ wa Senegal. 
Ũmagitĩre, nao makũgitĩre. 
Ũmarĩrĩrie nao makwarĩrĩrie, 
mwaranĩrie. Na mũtingĩhota 
kwaranĩria angĩkorwo ũraria 
nao na rũthiomi mataraigua. 
Nĩ ũndũ mũhũthũ no twaũtuire 
ũndũ mũritũ.
 
2.Thiomi cia Senegal ikwende-
ka ikorwo nĩ cio mũthingi wa 
Senegal njerũ. O mũsenegalii 
e na haki ya rũthiomi rwa 
mũmũciari. Na tũtige ũhoro 
wa thiomi imwe gũikarĩra iria 
ingĩ: atĩ kwĩ rũthiomi rũthiomi 
gũkĩra rũrĩa rũngĩ. O mũndũ 
akambĩrĩria na rũthiomi rwa 
nyina, rwĩ Pulaar, Seereer, Son-
inke, Wolof, Mandinka, Joolaa 
kana o rũthiomi rũngĩ rwara-
gio nĩ mũingĩ wa Senegal. No 
rũthiomi rũmwe, reke tuge ta 
Wolof, rũngĩyumĩria na rũka-
hota kũhotithia thiomi icio ci-
othe kwaranĩria, ũguo no wega. 
Mũtaratara wa thiomi Senegal 
ũhane ũũ: Rũthiomi rwa Mũ-
ciari rũkorwo nĩ ruo mũthingi: 
mũndũ acoke ongerere Wolof; 

acoke ongerere Gĩthwaĩri,  
Kĩbaranja, Kĩngeretha o ũguo. 
Ũngĩmenya thiomi ciothe cia 
thĩ, na ndũĩ rũthiomi rwa mũ-
ciari, ũcio nĩ ũkombo wa me-
ciria. No ũngĩmenya rũthiomi 
rwa mũciari ũcoke wongerere 
thiomi ciothe cia thĩ, ũcio nĩ 
ũtonga wa meciria.
 
3 Twĩkĩrĩre kĩyo ũtaũrania wa 
thiomi cia Senegal. Ũyũ nĩ 
ũndũ tũkumĩtie mũno. Thiomi 
kwaranĩria. Kwoguo mwam-
bĩrĩrie na gũthondeka gĩkundi 
kĩa ũtaũri gĩa kũhotithia thio-
mi cia bũrũri ũyũ kwaranĩria; 
na cio cia bũrũri kwaranĩria na 
thiomi cia Abirika na cia thĩ 
yothe. 
 
4 Mũgathe, andũ aingĩ a kuma 
mĩena mĩingĩ ya Abirika nĩ 
maakenirio mũno nĩ ũndũ wa 
rĩrĩa wacerete  bũrũri wa Gam-
bia,  na wee na Mũgathe ti Bar-
row,  mũgĩtereta na kĩ-Wolof. 
Ningĩ nĩ tuonete atĩ wee nĩũti-
ganĩte na arĩa othe maraikarĩire 
gĩtĩ kĩu mbere yaku, nĩ gũtuĩka  
atĩ rĩrĩa wee ũrarĩria mũingĩ wa 
Senegal, ũhũthagĩra kĩ-Wolof 
na Kĩ-baranja, na rĩu nĩ ikinya 
rĩgacĩru. Kwarĩria mũingĩ wa 
Senegal na Kĩ-Wolof, mĩario 
ĩgacoka gũtaũrwo na thiomi 
iria ingĩ ciothe cia Senegal, o 
na angorwo igũtaũrwo kara-
tathi-inĩ. Thuthainĩ ũcio iga-
taũrwo na Kĩ-baranja o ũguo o 
ũguo.

 
5. Hĩndĩ ya mũgomano wa 
ndũrĩrĩrĩ ciothe cia Thĩ, aria na 
rũthiomi rwa Senegal. No ningĩ 
mĩario yaku ĩkorwo ĩ ndaũre 
na thiomi ingĩ ta kĩbaranja 
kana kĩngeretha karatathi-inĩ 
nĩgetha arĩa mataraigua Kĩ-
Wolof makamenya ũrĩa ũroiga.
 
6.Na njĩra nguhĩ, tũroiga ũgeka 
ũrĩa atongoria othe a Thĩ me-
kaga: kwaria na rũthiomi rwa 
bũrũri wao. Wathiĩ Baranja, 
ũkarĩria mũtongoria wakuo na 
rũthiomi rwa Senegal.  Nawe 
ũgakorwo na mũtaũri. Oũguo.
Na njĩra nguhĩ, handa mwĩhoko 
waku harĩ thiomi cia Sene-
gal. Na wambĩrĩrie na kũhũra 
marufuku gacunjĩ 28 ka Gati-
ba ya Senegal karĩa koigaga atĩ 
mũndũ wothe ũrahũranĩra gĩtĩ 
kĩa Mũtongoria wa bũrũri, no 
mũhaka akorwo nĩoĩ kwaria na 
kwandĩka Kĩbaranja.
 
7. Cokanĩrĩria mũingĩ wa arĩmi 
anyinyi na aruti-a-wĩra a Sene-
gal.  Reke macanũke ngoro na 
hakiri. Acio nĩo gĩtugĩ gĩaku. 
Arangĩri aku. Tiga gũtinda 
ũinainĩtio nĩ mbarĩ ya kwĩger-
ekania, arĩa matuĩkire ngombo 
cia thiomi ciene; arĩa marona 
ta mekũrĩrwo nĩ maingĩ wona 
wacokerera thiomi cia Sene-
gal. Mbarĩ ya kwĩgerekania nĩ 
a gũtinda magĩcaria ũrĩa me-
kũgũithia mũgithi wa Hithitũrĩ.
 

8. Mabuku ma Sembene Ous-
mane, na makĩria mbuku 
yake ĩrĩa ĩtagwo God’s Bits of 
Wood, hamwe na mbuku ingĩ 
ta cia Cheikh Hamidou Kane 
nĩ ciagĩrĩire ikorwo indaũre 
na thiomi ciothe cia Senegal. 
O na mbuku cia Cheikh Anta 
Diop, ciagĩrĩirwo ithomithio 
mathukuruinĩ mothe ma Sen-
egal.
Mbuku ciothe ci na mawoni 
ma ũthii wa nambere cia kuma 
Abirika na thĩ yothe, ikwen-
derwo ithomithagio thukuru-
inĩ  na Yunibathĩtĩinĩ ciothe cia 
Senegal.
 
9 Ngemi ciumaga na mũciĩ. 
Ambĩrĩria na Senegal. Ũcoker-
ere Abirika. Ũcoke wongerere 
Asia na Amerika ya mũhu-
ro. Na thuthainĩ ũcio Rũraya. 
Mũtaratara ũcio wagĩrĩirwo 
gũkorwo noguo ũratwarithia  
gĩthomo o gĩothe Senegal.
Senegal ĩkwenderwo ĩkũrie  
bũrũri wa Andũ mareciria, Atu-
ri maratura,  Abumbũri mar-
abumbũra, Atuĩria maratuĩria, 
Bũrũri wa andũ maremen-
ya, na, marĩkia kwĩmenya, 
makanyitana na thĩ ng’ima na 
njĩra ya gũteithania na ũkũrania. 
"Kamũingĩ koyaga ndĩrĩ."

 

Cokanĩrĩria mũingĩ wa arĩmi anyinyi na aruti-a-wĩra a Senegal.  
Reke macanũke ngoro na hakiri. Acio nĩo gĩtugĩ gĩaku. Arangĩri aku.

Reke tũrekie mĩtĩ ĩigana ũna.

Kahiũ geitainwo na rwenji 

Njohi nĩ njohi tigana nayo 

ũrũri inĩ wa 
Kenya Njohi cia 
ibango  rĩu nĩ 
ĩmakĩtie andũ 
aingĩ nĩ ũrĩa ĩtete 
mĩciĩ mĩingi, na 

ĩkanina imwana ona kinya 
airĩtu marĩ na ciana nyinyi.
 Ũngĩcera matũra maingĩ ma 
Mũranga, Kĩambu, Nyeri, 
Kĩrĩnyaga, Embu, Meru na 
matũra maingĩ ma Nairobi, 
imwana ciorĩire njohi-ini cia 
ibango iria ikoragwo na raithi.
Mwandĩki witũ kũu Kenya 
ũrĩa ũratũkinyĩria ũhoro kuma 
gũcagi kĩa Ting’ang’a, aratwĩra 
kũu imwana ikuite mũno nĩ 
ũndũ wa Njohi icio. 
 Haria aracerete hakuhĩ na 
Ndumberi, hakoretwo na 
mathiko o mũthenya handũinĩ 
ha mwaka ũmwe na moothe 
nĩ ma imwana iria itarĩ wira.

Nĩ kĩeha kĩingĩ tondũ aciari 
aingĩ nĩmaremetwo nĩ gũ-
tigithia njohi icio cikoragwo 
tũcorocoro tũrĩa manyitana-
gĩra na borithi.
 Andũ  arĩa mendagia njohi icio 
nĩ arĩa mena mbeca nyingĩ cia 
kũhaka borithi na kũmanyita, 
no wĩra wa burĩ.
Nĩ ũhoro ũrigithĩtie andũ 
aingĩ makĩria gĩtarũ gĩa ga-
tagati kũrĩa njohi ĩyo ĩingĩhĩte 
mũno.
 Urĩa ũkĩrĩ rũhonge rwa thiri-
kari na nĩwe Deputy President 
Gachagua, nĩ arageria kũni-
na njohi icio cia ibango, no 
nĩtakũhũra maĩ na ndĩrĩ.
 Nĩkũrĩ na ikundi ciĩrutĩire 

gũthiĩ matũra marĩa njohi ĩyo 
ĩingĩhĩte, no mena thĩna tondũ 
ona no moragũo- nĩ mĩkora 
iyo ĩnyitanĩte na macibũ kinya 
borithi.
 Undũ ũcio wa njohi icio wam-
bĩrĩirie hĩndi ya marehemu 
Moi, ũrĩa ũtarĩ na mĩbango ya 
andũ anyinyi marĩkia thukuru 
makona wĩra.
 Andũ arĩa mwandĩki witũ 
araragĩria, oothe, maregwa-
tia wĩra na makaiga, korwo 
me handũ marutaga wĩra wĩ 
kiene, matingĩnyua njohi icio.
Marutaga tũmawira tũtarĩ 
na mbeca nyingi, na cioothe, 
magaitĩrĩra njohi inĩ.
 Undũ ũcio wa kũnina njo-

hi, no thirikari ĩngĩho-
ta, inyitanĩire na aciari, na 
mangĩagithia andũ acio indo 
irĩa ihũthagĩrwo kũruga njohi 
ĩyo, mahota kũmĩnina.
 Ũndũ ũngĩ thirikari ĩngĩka, nĩ 
kũmatuira baĩni  nene mũno, 
na mũndũ aremwo kũruta,  
agatwarwo kũndũ angĩru-
tithio wira mũnene ũtarĩ irĩhi.
 Njohi ndĩri baita thĩinĩ wa 
mwĩrĩ, tiga kũhinyĩrĩria na 
mũico wayo nĩ gĩkuũ.
 Njohi nĩ njohi, na ĩnyuagwo 
nĩ arĩa morĩte na matarĩ na 
kĩrigĩrĩro kĩa mũtũrĩre wao.
 Tigana na njohi angĩkorwo 
nĩ ya gũkuhĩhĩria kaburi inĩ 
gaku.

Rũrĩrĩ Rũrahuka Nĩ Undũ Wa Njohi

B

mũndũ ũtaremenya nĩ ũndũ wa njohi naarorete gũkua

Njoohi nĩ njohi Ndũgatuĩke mũndũ  Wa Njoohi
Njoohi nĩ njohi

Njoohi Yohaga kĩongo na 
ngoro na mwĩrĩ

Njoohi ndĩrĩ mwarimũ
Njoohi ndĩũĩ ũthaka

Njoohi ndiũĩ mũĩrĩtu kana 
mwanake

Mũthuri kana mũtumia 

kana mũthoniwa
Njoohi nĩ njohi na ndĩrĩ 

thoni
Njoohi ndĩũĩ ndagĩtarĩ 

kana Professor kana Pres-
ident

Njoohi nĩ njohi
Ndũkareke wohwo mwĩrĩ 

ngoro na kĩongo
Nĩ njoohi njohi ĩrĩa yohaga 

mũndũ akerigwo
Kimberly Avenue, CA 

August 26,2023

Irebeta rĩrĩbete nĩ 
Ngũgĩ wa Thiong’o

Njohi nĩ njohi, na ĩnyu-
agwo nĩ arĩa morĩte na 
matarĩ na kĩrigĩrĩro kĩa 

mũtũrĩre wao.
 Tigana na njohi 
angĩkorwo nĩ ya 

gũkuhĩhĩria kaburi inĩ 
gaku.

Nyarari ĩno ti ya gũtangatangagwo 

 Gĩthakuinĩ Kia Ngũgĩ Wa Thing'o. 

MWARĨ MŨIRŨ NĨ KĨRORERWA KĨA NGAI
Irebeta rĩa Ngũgĩ wa Thiong’o

21 July 2020
Ndandĩkire Irebeta rĩrĩ, MWARĨ MŨIRŨ NĨ KĨRORERWA KĨA NGAI, mweri wa Mũgwanja, 2020, Karĩbonia, 
gũkumia ũthaka wa mũndũ mũirũ. Ihinda rĩrĩ tũrĩ, o hamwe na gũkomererio nĩ Corona, Andũ airũ nĩ makomereirio nĩ 

rũthũro rwa gĩkonde kĩirũ. Rũthũro  na ũthutũkanio ũcio umanĩte na hĩndĩ ya ũkombo na hĩndĩ ya ũkoronia. 
Twakaga, angĩ makaingĩra nyũmba twakire; Tũkarĩma, angĩ makagetha. Ta gũkũ USA, andũ airũ, arĩa hinya wao wa-
kire bũrũri ũyũ, nĩ marooragwo, na matũire moragagwo, nĩ ũndũ wa gĩkonde kĩao kĩirũ. Ngakiuga tũtingĩkĩhũrwo na 

ithuĩ twĩhũre; tũnyararwo, na ithuĩ twĩnyarare kana gũkobia gĩkonde kĩa arĩa  maratũnyararĩra giitũ. Nĩ twĩkumie na 
ũirũ witũ, tũrũgamĩrĩre igai ritũ, rĩ rĩa tĩĩri na mwĩrĩ, na rĩ rĩa maciaro ma moko na meciria Maitũ.

Njuĩrĩ yake ĩruraga ũirũ ĩkarirũka marirũ 
Amĩoha makundo,

Mũmwĩroreri akerirĩria ikundo rĩa 
ũirũ ũyũ anyotoke.
Amĩrama mĩhari,

Mwĩroreri arenda kũgereria twara 
tũcĩrainĩ gatagatĩinĩ ka mĩhari ĩyo.

Amĩthondeka kĩ-afro, ĩgatuĩka 
thũmbĩ ya ũthaka.

Agĩkinyũka na gũkinyũkia
Mũndũ arenda gũkinyũkania nake;

Acũacũa,
Mũndũ arenda gũcũacũania nake.

Ainamĩrĩra kwĩrorera ihũa
Mũndũ arenda kũrĩinamĩrĩra 

arĩikie ritho.
Reke Nyarari ĩno yenge igego,

Ũtheri warĩo ũkagegearia mũndũ
O nake akenga igego.

Uma mũrakaru
Akarakarũkwo
Uma na ihooru

Akahooruhũkwo
Uma na kĩeha

Gĩkamweherera.
No Nyarari ĩno ti ya gũthakĩrwo 

 o ũguo ta kĩbica,
Kana kũnyamario hakiri na ciugo 

kana mwĩrĩ na ciĩko.
Nyarari ĩno nĩ yũĩ gwĩtetera 

na ciugo:
No ciake ciumaga rũrĩmĩinĩ rwake 

irĩ thime.
Nyarari ĩno nĩ yũĩ kwĩgitĩra 

na ciĩko:
Amu nĩ njorua ya ngundi na ndeke.

Wee!
Nyarari ĩno ti ya gũtangatangagwo 
nĩ takataka wa ũtarĩ na thoni kana 

gĩtĩyo.
Mĩhutie na matharau, ĩgũtũma 

wone njata mũthenya barigici, amu
Nĩ yamenyire o tene kwĩyũrĩria na 

kanua,

Na kwĩgitĩra na moko.
Wee!

Yugaga ũtumia ti gũtumia kana 
gũtumĩrĩria mathĩnĩkio.

Mũgambo wa Nyarari ĩno Nyakairũ
Ũinagia rwĩmbo ngoroinĩ ya 

mũmĩthikĩrĩria.
Ngoro ĩyo ĩgatuumatuuma 

ĩgatherũka gĩkeno,
Rũrĩmĩ rwa mũthikĩrĩria naruo 

rũgatumũka rwĩmbo rwa
Gũkumia Ũthaka wa Muoyo.

Wee 
mwarĩ wa njata na mweri na 

Ra-Riũa
Tiga kũhumbĩra riiri waku

Wee
Riiri waku ti wa kwĩrirwo nĩ wa 

kwĩrirĩrio
Mwarĩ mũirũ nĩ kĩrorerwa kĩa Ngai.

 Tigai kũnyamaria arĩmi anyinyi

Caci  Ya ACK Kĩangĩma ĩrũmĩrĩre Kĩhoto
ĩcokerie  Wanyanga Mũgũnda Wake.  

    Tigai kũnyamaria arĩmi anyinyi

Tũrĩ ithuoothe kuma gũkũ 
mũgambo wa kĩrĩnya-
ga handũ ha Dauglas 
Wanyanga, nĩtworia na 
gĩtĩyo, caci ya ACK Kiangĩ-
ma, ĩcokie mũgũnda wa 
Wanyanga ona angĩkorwo 
nĩmagũrĩte.
Mũgũnda to ũcio tondũ 
kwĩna mĩgũnda mĩingĩ 
ĩrendio Mũranga, na 
mĩingĩ yayo, ndĩrĩ na thog-
othogo.
Cokeriai mũrĩmi  ũcio 
mũnyinyi mũgũnda wake 
tondũ hau nĩho akũrĩire 
na nĩgetha akĩrĩmagĩre 
mbĩrĩra ya arĩa mamũcia-

rire o agĩethagĩra ciana 
ciake irio. icio mũraingata 
no iria ciana cia ciana ciao 
ikarũmĩrĩa caci o iyo.
Kwĩna ikundi nyingĩ 
cingĩrutĩra, na icokie mbe-
ca cianyu iria mwaheire 
atunyani a mĩgũnda ona 
okorwo marĩ a family ya 
Wanyanga.
Wanyanga ena ciana 
iria irenda gũkorwo na 
handũ marĩtaga mũciĩ. 
Kamau wa Gichũki nĩ ar-
amũria na gĩtĩo mũtika-
ingate Wanyanga na nĩkĩo 
arethumbũra na gũcaria 
ikundi cia kũrũĩra kĩhoto 

kia mũthuri ũcio mũkũrũ.
Mahĩtia nĩ marekanagĩrwo 
ota ũrĩa caci nyingĩ ihunja-
gia na nĩyo yagĩrĩire kũrora 
kĩhoto handũ ha gũcin-
dana  na arĩa matarehota 
ona matarĩ na handũ ha 
gũthiĩ.
Rekei caci ĩtuĩke kĩonere-
ria gĩa kwĩra atunyani a 
mĩgũnda matige waganu 
ũcio wĩ bũrũri woothe, 
handũ ha kũnyitanĩra nao.
Andũ metĩkĩtie atĩ, caci 
nĩyo njĩra ya kuona 
kĩrĩgĩrĩro kĩa muoyo wa 
tene na tene, na reke gũtũre 
ũguo mĩndĩ, na mĩndĩ.

Nĩtũgũikara tũkĩandĩkaga 
ũhoro wa Wanyanga kin-
ya rĩrĩa kĩhooto gĩkoneka-
na tondũ twĩna mwihoko 
nigĩkuoneka.
Tigai gũtuira Wanyanga 
ũũru tondũ nĩ atururĩtio nĩ 
arĩa mangĩarĩrĩria kĩhoto 
gĩake nĩ ũndũ wa unguma-
nio munene ũrĩa wĩ bũrũri 
woothe.
Kihooto nĩ gĩkorwo nĩkĩo 
gĩgũtongoria, nĩgetha andũ 
oothe maigue maiganĩire.

Mwandĩki nĩ 
Njeri wa Karago.

Nĩ kũrĩ watho ugĩte atĩ mũndũ angĩikara mũgũnda wa mũndũ ũngĩ mĩaka ikũmi gũthie na mbere, ena 
kĩhooto kuga ũcio nĩguo mũciĩ wake. (na githũngũ waatho ũcio wĩtagwo “adverse possession right”

Andũ mahana ta itoi arĩa caci ĩratũmĩte 
mamomore nyũmba ya Wanyanga

Wanyanga meena 
mũtumia wake 

Mwendi kagwaci gatungu nĩ kwenjera

Cia mũkarĩ ĩrĩagwo na mambura

William Ruto  gũkinya 
Atlanta Georgia.

horo ũrĩa 
ũratũkinyĩra 
g ũ k ũ 
M ũ g a m b o 
wa Kĩrĩnya-
ga nĩ atĩ 
mũtongoria 

wa Kenya- William Ruto na 
atongoria angĩ maratũmĩri-
re ndege ĩrĩa ĩkomboragwo 
mbeca njingĩ mũno- gũka 
Atlanta Georgia (ene ndege 
nĩ Royal Jet, irĩa nĩ ya thiri-
kari ya Abu Dhabi).
 Kũratuĩka gũkombora ndege 
ĩyo ithaa rĩmwe nĩ million 
igĩrĩ na Magana mana ma 
mĩrongo mũgwanja (KES 
2,470,000). Nĩtakuga, atĩ 
rũgendo rwa gũka Atlanta 
rwiki rũkũhũthĩra mirioni 
Magana matandatũ (KES 600 
million). Icio nĩ mbeca cia 
magoti marĩa andũ a Ken-

ya marutagwo, ciaheo andũ 
angĩ o tũkĩonaga mũthenya 
barigici matigĩte ndege ya 
Kenya Airways matangĩrĩhio. 
(ene ndege nĩ Royal Jet, irĩa 
nĩ ya Abu Dhabi govern-
ment.)
 (Ndũkariganĩrwo atĩ Ken-
ya ĩna ndege ciũkaga New 
York o mũthenya na Presi-
dent na andũ aake no mooke 
matekũrĩha ona nduru-
ru-(carĩ))
 Ndege ĩyo ĩkũĩte andũ any-
inyi rĩrĩa ciana cia Kenya ira-
kuĩra India na Kenya nĩ ũndũ 
wa wagi wa mbeca kuma 
EDU NHIF ĩrĩa yatigithirio 
nĩ thirikari ya Kenya Kwanza.
Rũgendo rũu rũronekana ta 
rũtarĩ na umithio na makĩria 
nĩta rwa kwendia bũrũri wa 
Kenya harĩa ũtigarĩte.
Mwandĩki wa mũgambo 

wa Kirĩnyaga nĩ arahũrĩire 
mwandĩki njorwa Ngũgĩ wa 
Thiong’o arute woni wake na 
araugire ũũ.
 “ William Ruto nĩta Mwaũra 
andũ na rũgendo rwake nĩ 
rwa kwendia bũrũri. Andũ 
arĩa matũraga maturagĩria 
athũngũ ndu nĩ mekwen-
da macenjie meciria mao- 
tondũ Africa ĩrĩ na ũtonga 
mũingĩ mũno na korwo nĩ 
kũrĩ ũrũmwe na atongo-
ria ehokeku, tũtiagĩrĩirwo 
kũhoya andũ arĩa matũkoro-
naicire na makĩoha meciria 
ma atongoria aingĩ”
 Kũronekana ta rũgendo rwa 
Atlanta nĩ rwa kũhingũra 
kambuni cia Kenya igĩe na 
nduka cia gũtuma nguo.
Kenya yagĩrĩirwo nĩ gũteith-
ia arĩa marĩ na iganda Ken-
ya no ti kũhingũra iganda 

mabũrũri ma nja.
 President arĩkia kũhingũra 
iganda icio Atlanta na thutha 
arĩrie andũ a Kenya arĩa  
mekũmũria ciũria njunge 
nĩ kamĩtii yake, egũcoka 
athiĩ Washington DC kũrĩa 
ekuonana na President Biden 
na tuthee tũngĩ twa congress 
tũrĩa tũkũmũtururia makĩria.
 Waririkana atĩ Kenya nĩ 
ĩrutĩire gũtwara thigari ngiri 
ĩmwe bũrũri ũrĩa wĩna thog-
othogo nyingĩ wĩtagwo Haiti, 
hihi ndereti nĩ ya tũbeca tũrĩa 
Ruto ekũheo. Githĩ to ta ara-
bu kana athũngũ arĩa meend-
agia andũ ngombo tene?
 Rũgendo rwa America na 
njĩra nguhĩ nĩ rwa kwendia 
bũrũri wa Kenya na njĩra ya 
kũhakwo na mbeca iria ig-
ũkorwo na ngirimiti cia Kuo-
ha Kenya mĩaka mĩingi.
 Nĩrĩ mabũrũri ma Africa 
magatiga kwara njara kũrĩ 
athũngũ? Kĩuria kĩu nĩkĩo 
andũ aingĩ a Diaspora maro-
ria kũrĩa materetaga ngurubu 
ciĩtagwo Whatsapp.

Ũyũ nĩ ribota Karĩanjahĩ 
wa Kĩoi.

  Ũ
President William Ruto na mũtumia wake Rachel Ruto makiuma ndege kũu Atlanta Georgia

 etha biacara haha

Geria haha ũmenyeke 

diasporatimeskenya@gmail.

diasporatimeskenya@gmail.

Mũgambo wa 
mũingĩ nĩguo 

mũgambo wa Ngai

Kahinda gatarĩ coho 
ũkũigua kameme 
ka Mũgambo wa  

Kĩrĩnyaga

Waica kehiri nowe 
waica keruti

ũtamerithĩtie 
ndagaga Kũhanda

 ũgĩ wĩ mbere ya hinya

Andĩkĩri  Mũgambo Wa
Kĩrĩnyaga.

   Arch Dr. D.K. Gĩtaũ     Gĩtaũ               Ngũgĩ 

Mĩtugo ya andũ aitũ ĩrotũra mĩndĩ na mĩndĩ

Marũa Kũrĩ Mwandĩki
email-diasporatimeskenya@gmail.com

Prof. Ngũgĩ wa Thiong’o 

Ndũngi Githuku Wangithi wa Kago

 rai riũwa mitu

ĩno nĩyo ngatheti ya Mũgĩkũyũ

Henry Mwanĩki mũoria acia-
rirwo mwaka wa ngiri ĩmwe 
Magana kenda na ikũmi na 
inya (1914) itũra rĩa Kabete 
na arĩ mwana wa mũrĩmi 
mũnyinyi wetagwo Mwanĩ-
ki wa Mũoria na nyina wake 
etagwo Wambũi wa Mbarĩ.
Ritwa Henry rĩakĩrĩ rĩa 
kĩbatithio rĩrĩa akinyirie mĩa-
ka ikũmi na itandatũ. 
Mũoria athomithirio na mbe-
ca iria ciakiumaga kamũgũn-
da inĩ kanyinyi kũu Kabete 
kũrĩa nyina endagia mbuga na 
itũngũrũ.
Arĩkia thukuru nĩ ambĩrĩirie 
kũruta wĩra na British East 
Africa Railway akĩrĩ amwe ao 
arĩa maheaga mũgithi signal 
kana kũmĩonereria mũtambo 
ũrĩa ĩkũgera.
Nĩ acokire akĩhikia mũirĩtu 
wetagwo Elizabeth Thogori.
Mũoria nĩ aroraga mĩtũrire 
ya mũndũ mũiru na akamaka 
ona thĩna mũingĩ warĩ bũrũri 
wa Kenya . Nĩ eciririe kwam-
bĩrĩria gũthoma kwandika 
mohoro na njĩra ya gũikĩrio 
ũhoro nĩ mũngeretha (Brit-
ish Correspondence). Nĩkĩo 
gĩetagwo gĩthomo kĩa marũa 
hĩndĩ ĩyo na nĩgĩatũmire 
Mwũoria agĩe na kĩyo gĩa 
kwandĩka magathĩti. Nĩwe 
warĩ na igweta mũno tondũ 
ngatheti yake Mũmenyere-
ri yaragirĩria andũ airũ na 
akĩmamenyithagia matũmire 
ĩhooto cĩao nĩgetha maime 
ũkomboinĩ wa mũmbemberũ
Kũrĩ mwaka wa ngiri ĩmwe 
na magana kenda ma mĩron-
go ĩna, Mũoria nĩ atigire wĩra 
ũcio wa reri na akĩambĩrĩriĩ 
wĩra wa kwandĩka mũno 

Mwandĩki njorua ũtakariganĩra 

 Henry Mũoria Koma Thayũ

Henry Mwanĩki mũoria acia-
rirwo mwaka wa ngiri ĩmwe 
Magana kenda na ikũmi na 
inya (1914) itũra rĩa Kabete 
na arĩ mwana wa mũrĩmi 
mũnyinyi wetagwo Mwanĩ-
ki wa Mũoria na nyina wake 
etagwo Wambũi wa Mbarĩ.
Ritwa Henry rĩakĩrĩ rĩa 
kĩbatithio rĩrĩa akinyirie mĩa-
ka ikũmi na itandatũ. 
Mũoria athomithirio na mbe-
ca iria ciakiumaga kamũgũn-
da inĩ kanyinyi kũu Kabete 
kũrĩa nyina endagia mbuga na 
itũngũrũ.
Arĩkia thukuru nĩ ambĩrĩirie 
kũruta wĩra na British East 
Africa Railway akĩrĩ amwe ao 
arĩa maheaga mũgithi signal 
kana kũmĩonereria mũtambo 
ũrĩa ĩkũgera.
Nĩ acokire akĩhikia mũirĩtu 
wetagwo Elizabeth Thogori.
Mũoria nĩ aroraga mĩtũrire 
ya mũndũ mũiru na akamaka 
ona thĩna mũingĩ warĩ bũrũri 
wa Kenya . Nĩ eciririe kwam-
bĩrĩria gũthoma kwandika 
mohoro na njĩra ya gũikĩrio 
ũhoro nĩ mũngeretha (Brit-
ish Correspondence). Nĩkĩo 
gĩetagwo gĩthomo kĩa marũa 
hĩndĩ ĩyo na nĩgĩatũmire 
Mwũoria agĩe na kĩyo gĩa 
kwandĩka magathĩti. Nĩwe 
warĩ na igweta mũno tondũ 
ngatheti yake Mũmenyere-
ri yaragirĩria andũ airũ na 
akĩmamenyithagia matũmire 
ĩhooto cĩao nĩgetha maime 
ũkomboinĩ wa mũmbemberũ
Kũrĩ mwaka wa ngiri ĩmwe 
na magana kenda ma mĩron-
go ĩna, Mũoria nĩ atigire wĩra 
ũcio wa reri na akĩambĩrĩriĩ 
wĩra wa kwandĩka mũno 

makĩria maandĩko ma uteti 
marĩa metagwo “ Mũtũrĩre wa 
Kĩrĩu.(todays social life)
Andĩkaga meena mũtumia 
wake wakerĩ wetagwo  Judith 
Nyamurwa ũrĩa mahikanirie 
matigana na  na mũtumia wa 
mbere.
 Kũrĩ mwaka wa ngiri ĩmwe 
na magana kenda ma mĩron-
go ĩna na ithano(1945) nĩ 
mandĩkire kabuku getagwo “ 
Tũngĩka atĩa raiya witũ” ĩyo 
yarĩ ibuku rĩa kũrũmbũiya 
mitũrĩre, ũiguano wa mũndũ 
mũiru, na mitugo ya andũ a 
Kenya.
O mwaka inĩ ũcio Mũoria arĩ 
wiki, nĩ ambĩrĩirie ngatheti 
ĩrĩa yetagwo “Mũmenyere-
ri kana na kĩngeretha “The 
Guardian”
Iyo ngatheti igĩkĩgĩa igweta 
bũrũri woothe na yandĩkag-
wo na gĩkũyũ ona gĩthũngũ. 
Nĩ acokire agĩtiga gũtaũa na 
githũngũ nĩ getha ĩhane tarĩ 
thiri ya kũrũnga andũ airũ 
mũtũrĩreinĩ wao na makĩria 
wĩyathi wao.
Hĩndĩ ĩyo nĩguo ambĩrĩirie 

gũtetera mũndũ mũiru nĩ 
ũndũ wa ũrĩa andũ mahin-
yagĩrĩrio nĩ mũngeretha. 
Ngatheti ĩyo ĩgĩtwika ta ya 
kũrũĩra kĩhooto kĩa mũndũ 
mũirũ kana mũgambo wa 
mũndũ mũirũ
Mũoria ona ũrĩa wĩra wake 
ũkũrĩte tondũ andũ nĩ meen-
dete gũthoma ngatheti ĩyo 
mũno, akĩgĩa na handũ ha 
kũmĩrutithĩria (printing press)
Mũoria nĩ akĩrĩ o mũteti tondũ 
nĩwe warĩ  Secretary General 
wa “Pre-eminent Nationalist 
Organization” nanĩakĩmenyĩ-
thagia mũkoroni mateta ma 
andũ airũ hau ngatheti inĩ iyo.
Mũoria akĩrĩ amwe a arĩa marĩ 
mbere ya kũrũira wĩyathi na 
agakorwo agĩkĩarĩrĩria ũte-
ti wa Jomo Kenyatta agĩtia 
wĩyathi kuma kwĩ ngeretha na 
kĩama gĩ KAU.
Ngatheti ya Mũoria nĩyo yagĩ-
kumagia gũcoka kwa Jommo 
Kenyatta kuma rũraya mwaka 
wa  1946.
Hĩndĩ ĩyo Mũoria nĩ andĩkire 
ngatheti inĩ yake rũgano rwa 
Kenyatta, na woneki wake wa 

kũrũĩra wĩyathi wa mũndũ 
mũirũ.
Mwaka ũrĩa manjeneti yam-
bĩrĩirie, Mũoria arĩ bũrũri wa 
ngeretha agicaria ũrĩa angĩo-
na macini cia kũruta ngatheti 
yake amĩtue nene mũno, no 
ndaigana gũcoka Kenya.
Andũ mamũtarire aikare kũu 
tondũ nĩ angĩanyitirwo nĩ 
ngeretha angĩacokire Kenya 
tondũ nĩ moĩ nĩwe wameny-
ithagĩa andũ ũhoro wa kũrũĩra 
wĩyathi.
Agĩikarire bũrũri wa ngeretha  
kũrĩa athire na mbere kwandĩ-
ka mabuku o akĩrutaga wĩra. 
Nĩ andĩkire ibuku rĩtagwo “ 
I, The Gikuyu and the White 
fury mwaka wa 1994.
Mworĩa nĩ agĩtoririo nĩ mwirĩ 
na agĩkua mwaka wa 1997.
Nĩ atigire family nene mũno 
na angĩ me ngumo ta Wan-
gari Mũoria. Ucio arĩ njorua 
ya kwandika ĩtakariganĩra na 
nĩkĩo Professor Ngũgĩ Wathi-
ong’o aratũririkanirie  njam-
ba iyo yarutire wĩra mũnene 
kũrũĩra wĩyathi na njĩra ya 
kwandika no gũtirĩ mũtongo-
ria wa Kenya ũrĩ weciria kũm-
mũtũgĩria
Rũgano rwa Mũoria rũkĩri 
rũnene na rĩtwa rĩake rĩgũtũra 
kũrĩa ng’ano  nyingĩ cigagwo 
cia kũririkana ũrĩa mũndũ 
mũirũ arũĩrĩire wĩyathi.
Mũoria Koma thayũ ũkĩriri-
kanaga atĩ wĩra waku nĩ kũrĩ 
andũ maũririkanaga kinya  
ũmũthĩ ũyũ.

  HENRY MŨORIA ARĨ MWANDĨKI WARĨ 
NGUMO MŨNO HĨNDĨ YA ŨKORONI KENYA.

Henry Mũoria, 1975, na mũirĩtu wake Wangari Mũoria-Sal

 Wĩnyitĩire ndahana  ũtarĩ ona gatũũ

  Njĩra hũthũ ya gũtũma mbeca Kenya

CLICK 
HERE

